
 

 

NemLog-in Paasissutissat inummut 

tunngasut pillugit politikki 

Aallaqqaasiut 

NemLog-in-imut paasissutissat inummut tunngasut pillugit politikkimi 

nassuiarneqarput, NemLog-in-imi kiffartuussivinnut atatillugu illit pillutit 

paasissutissat Digitaliseringsstyrelsimit qanoq suliarineqartarnersut 

tassungalu atatillugu illit pisinnaatitaaffitit suunersut. 

1. Paasissutissat pillugit akisussaasuuvugut - qanoq attavigissavitigut? 

Illit pillutit paasissutissanik suliarinninnermut Digitaliseringsstyrelsi 

paasissutissanut akisussaasuuvoq. Attaviginissatsinnut paasissutissat 

ataani nassaarisinnaavatit. 

Digitaliseringsstyrelsen 

Landgreven 4 

1301 København K 

CVR-nr.: 34051178 

Telefon: 3392 5200 

E-mail: digst@digst.dk  

2. Paasissutissanik illersuinermut siunnersortitsimut attaveqarnissamut 

paasissutissat 

Digitaliseringsstyrelsip suliffeqarfissua paasissutissanik illersuinermut 

siunnersortumik toqqaasimavoq, taannalu Digitaliseringsministeriap 

suliassaqarfiani paasissutissanik illersuinermut malittarisassanik 

ilitsersuisuuvoq. Paasissutissanik illersuinermut siunnersuisup 

ministeriami inuit pillugit paasissutissanik suliaqarneq pillugu 

malittarisassat malinneqarnissaasa tapersersornissaa suliassaraa. 

Paasissutissanik illersuinermut siunnersuisup ministeriap 

suliassaqarfiani illit pillutit paasissutissanik suliaqarneranut atatillugu 

pisinnaatitaaffinnik ilitsersussavaatit. Paasissutissanik illersuinermut 

siunnersortitsinnut e-mailikkut attaveqarusukkuit inuup normut 

imaluunniit paasissutissanik mianernartunik/allanut 

oqaatigeqqusaanngitsunik allanik ilisimatitsissanngitsutit 

qinnuigissavakkit. 

Digitaliseringsstyrelsen  

Att.: Databeskyttelsesrådgiveren 

Landgreven 4 

mailto:digst@digst.dk

1301 København K 

E-mail: dpo@digst.dk 

3. Illit pillutit paasissutissanik suliaqarnermi siunertaq inatsisitigullu 

tunngavik 

Digitaliseringsstyrelseip illit pillutit paasissutissanik suliaqarneranut 

siunertaavoq: 

• NemLog-in-imik atuisinnaatitsineq, tassani atuisut MitID-qarlutik 

allanilluunniit akuerisaasunik kinaassutsimik 

uppernarsaanermut atortoqarlutik kiffartuussissutinik 

ukuninnga atuisinnaapput: Iserneq upernarsaanerlu, Digital 

Fuldmagt, MitID Erhverv aamma Digitalimik atsiorneq. 

• Digitaliseringstyrelsimi illit pillutit paasissutissat NemLog-in-imi 

allaffissornermut, aqutsinermut ingerlatsinermullu kiisalu 

ikiuinissamik kiffartuussinerup pitsanngorsarnissaanut 

attuumassuteqartunik suliaqarnermik siunertaqartuni. 

Illit pillutit paasissutissanik suliaqarnitsinni inatsisitigut 

tunngavigaarput: 

• MitID aamma NemLog-in pillugit inatsit (Lov 2021-05-04 nr. 

783 om MitID og NemLog-in som ændret ved led lov 1559 af 

12. december 2023) 

• Paasissutissanik illersuineq pillugu peqqussummi Artikeli 6, 

imm. 1, litra e inuit pillugit paasissutissat nalinginnaasut 

suliarineqarnerannut tunngasoq 

• Paasissutissanik illersuineq pillugu inatsimmi § 11, imm. 1 

inuup normuinik suliaqarnermut tunngasoq. 

3.1. NemLog-in-imi kiffartuussiviit tulliuttut atugassanngortinneqarput: 

3. 1.1. Iserneq uppernarsaanerlu - MitID broker 

Iserfissaq digitalimik imminut sullinnissamut aaqqiissummut 

iserniaraangavit internetbrowserinni aqqutaavoq NemLog-in-imut 

atassuserneqarsimasoq ass. borger.dk-mi, sundhed.dk-, aamma 

virk.dk-mi. 

3.1.2. Digital Fuldmagt 

mailto:dpo@digst.dk?subject=

Digital Fuldmagt, digitalimik piginnaatitsissut, digitalimik imminut 

sullissivimmi inummit allamit sinniisoqarsinnaanissannik periarfissiivoq. 

Inummik, suliffeqarfimmi atuisumik imaluunniit suliffeqarfimmik 

sinniisoqartitsisinnaavutit. 

3. 1.3. Digitalimik atsiorneq 

Digitalimik atsiorneq innuttaasutut inuussutissarsiuteqartutulluunniit 

atuisutut pisortani namminersortunilu imminut sullinnissamut 

aaqqiissutini allagaatinik atsiornissamut periarfissiivoq. Atsiornermk 

kiffartuussissut uppernarsaanermik kiffartuussivimmik imaqarpoq, 

tanna atsiornernik segl-inillu elektroniskiusunik uppernarsaasarluni. 

3. 1.4. MitID Erhverv - Inuussutissarsiuteqartunik aqutsineq 

MitID Erhverv atuisunik aqutsiviit inuussutissarsiuteqartunik atuisunik, 

kinaanermik uppernarsaanermut atortunik tunniussinernik kiisalu 

inuussutissarsiuteqartunut atuisunut pisinnaatitaaffinnik 

akuersissutinillu tunniussinermik aqutsinermillu aqutsisinaanissaannik 

periarfissiivoq. 

4. Inuit pillugit paasissutissat immikkoortiterneri 

4.1 Nammineq inuttut NemLog-in-imik atuinermi  

Nammineq inuttut NemLog-in-imik atuigaangavit illit pillutit 

paasissutissanni kategoriit tulliuttut suliarisinnaavavut: 

4.1.1 Inuit pillugit paasissutissat nalinginnaasut 

• Aqqit tamaasa 

• Atitut atugaq 

• Ulloq inunngorfiit 

• Atuisutut ID kinaanermillu uppernarsaanermut kisitsisit 

asseqanngitsut (UUID-normut, PID-normut il.il) 

• Inuup normua aamma killiffik 

• Attaveqarfissat 

• Najugaq 

• CVR-imik nalunaarsuiffimmit suliffeqarfinnut 

attuumassuteqarnerit 

• IP-adresse, browseri pillugu paasissutissat aamma 

ataatsimiinnermi paasissutissat pillugit teknikkikkut 

paasissutissat 

• MitID-mit paasissutissat nalorninartut tiguneqarsimasut: 

• Isernermut, attaveqarfiit pillugit paasissutissanut 

aamma kinaassuseq kingullermillu atuinermut 

paasissutissat pillugit atortorissaarummi paasissutissat 

sumiiffiat. 

• Kiffartuussinerit NemLog-in-imut iserfigisimasannut 

atassuserneqarsimasut 

• MitID atorlugu atsiornermut atatillugu akuersissutit 

tunniunneqartut, allagaatini atsiukkani ilisarnaasiussaq 

(hashværdi) kiisalu atsiornermut allagaq tunngavigineqartoq 

• Allagaatit imarisaat NemLog-in-imi uppernarsaanermut 

kiffartuussivimmit uppernarsarneqartut 

• NemLog-in-imi piginnaatitsinermik aaqqiissummi digitalimik 

piginnaatitsissutit tunniunneqartut 

4.1.2 Inuit pillugit paasissutissat mianernartut 

Inuit pillugit paasissutissat mianernartut tulliuttut uppernarsaanermut 

allagaatini ilaatinneqarsimappat suliarisatsinnut ilaasinnaapput: 

• Naggueqatigiit imaluunniit inuiaassuseq pillugit paasissutissat 

• Paasissutissat politikkikkut, upperisakkut imaluunniit 

isumaliutiginneqqissaarnikkut sammivimmik takutitsisinnaasut 

• Suliatigut peqatigiiffimmut nalunaarsorneqarsimasumik 

ilaasortaassuseqarnermik paasissutissat 

• Peqqissuseq pillugu paasissutissat, tamatumani sananeqaatit 

pillugit paasissutissat 

• Biometrimik paasissutissat kinaassutsimik uppernarsaanermut 

atorneqartartut 

• Kinguaassiornermut tunngatillugu paasissutissat 

• Pillarneqaatigineqarsinnaasunut tunngatillugu paasissutissat 

• Toqusimasut pillugit paasissutissat 

4.2 Inuussutissarsiuteqartutut NemLog-in-imik atuinermi 

Inuussutissarsiuteqartutut NemLog-in-imik atuigaangavit illit pillutit 

paasissutissanni kategoriit tulliuttut suliarisinnaavavut: 

4.2.1 Inuit pillugit paasissutissat nalinginnaasut 

• Aqqit tamaasa 

• Atitut atugaq 

• Ulloq inunngorfiit 

• Atuisutut ID kinaanermillu uppernarsaanermut matuersaat 

asseqanngitsut (UUID-normut, RID-normut il.il) 

• Inuup normua aamma killiffik 

• Attaveqarfissat 

• E-mailadresse 

• Najugaq 

• Oqarasuaat 

• CVR-imi nalunaarsuiffimmi suliffeqarfinnut 

attuumassuteqarnerit 

• IP-adresse, browseri pillugu paasissutissat aamma 

ataatsimiinnermi paasissutissat pillugit teknikkikkut 

paasissutissat 

• MitID-mit paasissutissat nalorninartut tiguneqarsimasut: 

• Isernermi sumiiffik, atortorissaarut isernermut 

atorneqartoq, attaveqarfiit pillugit paasissutissat 

aamma kinaassuseq kingullermillu atuinermut 

paasissutissat. 

• Kiffartuussinerit NemLog-in-imut iserfigisimasannut 

atassuserneqarsimasut 

• Pisinnaatitaaffiit atuisunut inuussutissarsiuteqartunut 

tunniunneqartut 

• Akuersissutit atasinnaassusillit inuussutissarsiornermi 

atorneqartussat 

• MitID atorlugu atsiornermut atatillugu akuersissutit 

tunniunneqartut, allagaatini atsiukkani ilisarnaat kiisalu 

atsiornermut allagaq tunngavigineqartoq 

• Allagaatit imarisaat NemLog-in-imi uppernarsaanermut 

kiffartuussivimmit uppernarsarneqartut 

• NemLog-in-imi digitalimik piginnaatitsissutit 

tunniunneqarsimasut 

• Allagaatit kinaanermik aamma suliffeqarfiup NemLog-in-imut 

atassuserneqarnissaanut piginnaatitsinermik uppernarsaatitut 

ikkussorneqarsimasut (passi, biilersinnaanermut uppernarsaat, 

aningaasarsiat allagartaat, atorfininnermi isumaqatigiissut il.il.) 

4.2.2 Inuit pillugit paasissutissat mianernartut 

Inuit pillugit paasissutissat mianernarsinnaasut suliarisarpavut 

digitalimik piginnaatitsissutiniippata, atsiornerni, allagaatini 

kinaanermik uppernarsaanermi piginnaatitsinermiluunniit 

ikkussorneqartuni, kiisalu allagaatini atsiornermik uppernersaatitut 

ikkussorneqartuni: 

• Naggueqatigiit imaluunniit inuiaassuseq pillugit paasissutissat 

• Paasissutissat politikkikkut, upperisakkut imaluunniit 

isumaliutiginneqqissaarnikkut sammivimmik takutitsisinnaasut 

• Suliatigut peqatigiiffimmut nalunaarsorneqarsimasumik 

ilaasortaassuseqarnermik paasissutissat 

• Peqqissuseq pillugu paasissutissat, tamatumani sananeqaatit 

pillugit paasissutissat 

• Biometrimik paasissutissat kinaassutsimik uppernarsaanermut 

atorneqartartut 

• Kinguaassiornermut tunngatillugu paasissutissat 

• Pillarneqaatigineqarsinnaasunut tunngatillugu paasissutissat 

• Toqusimasut pillugit paasissutissat 

5. Tigusisussat imaluunniit tigusisussat kategoriivi 

Digitaliseringsstyrelsip illit pillutit paasissutissat tigusisussanut 

ukununnga ingerlateqqissavai imaluunniit tunniutissavai: 

• Kiffartuussivinnik suliaqartut, NemLog-in brokerit aamma 

ingerlataqartut allat NemLog-in-imut atassuserneqarsimasut. 

• Oqartussat Digital Fuldmagt-imut atassuserneqarsimasut 

innuttaasut piginnaatitsissutaannut tunngatillugit paasissutissat 

iserfigisinnaavaat. 

• Supportimik suliaqarnermut atatillugu erhvervsstyrelsi 

paasissutissanik suliaqartartuuvoq supportimillu sulianut 

atatillugu MitID Erhverv aqqutigalugu suliffeqarfiit 

pilersineqarsimasut inuussutissarsiornermilu atuisut pillugit 

paasissutissat takusinnaallugit. 

• POSTNORD STRÅLFORS A/S Digital Fuldmagt-imut allakkap 

naqiterneranut assartorneranullu atatillugu nassiussinermi illit 

pillutit paasissutissanik suliaqartarpoq. 

• IN Groupe Denmark A/S aamma Aeven A/S Digitaliseringstyrelsi 

sinnerlugu paasissutissanik suliaqarput NemLog-in-imilu inuit 

pillugit paasissutissanik suliaqarlutik. 

NemLog-in-imik atuinermi pisariaqartinneqartut tunngavigalugit 

ingerlatitseqqinnermi inuit pillugit paasissutissat killeqarput. NemLog-in 

brokeritut digitalimik imminut sullissinermut aaqqissutinut MitID 

atorlugu iseraangavit uppernersaallutit akissuteqarninnit illit MitID-it 

pillugit paasissutissanik pisarpoq. 

Pisut ilaanni paasissutissat ilinnut tunngasut Digitaliseringsstyrelsip 

pisortani oqartussanut allanut ingerlateqqissinnaavai. Oqartussat 

pisariaqartitai tunngavigalugit inuit pillugit paasissutissanik 

ingerlatitseqqittoqarumaarpoq. 

Illit pillutit paasissutissat Digitaliseringsstyrelsip aqutsisoqarfiup 

paasissutissanik suliarinnittartuanut ingerlateqqissavai, taanna 

NemLog-in-imik aaqqiissummut tunngatillugu IT-systeminik 

ingerlatsinermik aqutsinermillu suliaqartarpoq. 

Digitaliseringstyrelsimit ingerlateqqinneqartarput IP-adressit, 

nittartakkat isersimasat URL-ii piffissaq ilanngullugu (IP-adressimut 

attuumassuteqartut), IP-adresse tunngavigalugu nunap 

suatungaaniinneq aamma Akamai Italienimut (Akamai Technologies 

Italy) browserversion/-motor aamma operativsystemversion/-motor 

NemLog-in-imi atsiornermut uppernarsaanermullu kiffartuussivinnut 

ingerlaarnermi Akamaip ingerlaarneranik isumannaallisaaneranillu 

misissueqqissaarnissamut aamma ajornartorsiummik 

iluarsiinermi/spportimi atorneqartussat. Akamaip kiffartuussinermik 

eqqortumik tunniussaqarsinnaanissaa pingaarnertut 

qulakkeerniarneqarpoq. 

6. Nunani allani tigusisussanut nuussineq, tassunga ilanngullugit 

nunani tamalaani suliniaqatigiiffiit 

Illit pillutit paasissutissat EU-p EØS-illu avataani tigusisussanut 

aallaaviatigut ingerlateqqinnavianngilavut. 

Malugissavalli, Kalaallit Nunaanni Savalimmiuniluunniit MitID Erhverv-

imik imaluunniit NemLog-in-imik brokeritut atuisuuguit nuussinissamik 

tunngaveqarnissaq Digitaliseringsstyrelsimit qulakkeerneqassaaq. 

7. Illit pillutit paasissutissat suminngaanneernerat 

NemLog-in inuit pillugit paasissutissanik MitID-mit tigusaqartarpoq. 

Inuit pillugit paasissutissat Digital Fuldmagt-imi Digitalimillu atsiornermi 

suliarineqartut MitID-mit tiguneqartarput. Inuit pillugit paasissutissat 

sinneri ilinnit pissavagut taakku aaqqiissummi allanneqarpata 

imaluunniit allagaatitut paasissutissatulluunniit allatut 

tunniunneqarpata. 

Inuit pillugit paasissutissat MitID Erhverv-imi suliarineqartut 

nalunaarsorneqartarput suliffeqarfik sinniisuuffigisat 

inuussutissarsiuteqartumut digitalimik imminut sullissivinnut 

aaqqiissutinut assigiinngitsunut pisinnaatitaattinnik pilersitsillunilu 

tunniussisarpat immaqalu kinaanermik uppernarsaanermut atortumik 

atugassamik atassusiisarpat. 

8. Illit pillutit paasissutissanik toqqorsimasuuteqarneq 

Illit pillutit paasissutissaatitit Digitaliseringsstyrelsimit toqqorneqarlutillu 

suliarineqassapput MitID-mik imaluunniit MitID Erhverv-imik atuisunut 

NemLog-in-imik aqutsinermut atuinermullu siunertarineqartut 

naammassineqarnissaannut pisariaqartillugit. 

9. NemLog-in-imik ikiorneqarnermut atatillugu inuit pillugit 

paasissutissat suliaqarnerat 

NemLog-in Supporti attavigissagukku illit pillutit paasissutissat 

suliarisavut pillugit Digitaliseringsstyrelsi paasissutissanik aamma 

akisussaasuuvoq. NemLog-in Supportip atuisut NemLog-in-imik 

aaqqiissut pillugu paasissutissanik ujaasinerannik atuinerannillu 

ikiortarpai. NemLog-in Supportip oqarasuaatikkut, e-mail atorlugu 

skærmimillu avitseqatigiinnikkut ikiorsinnaavaatit. 

NemLog-in Supportimik attaveqaraangavit illit pillutit paasissutissanik 

Digitaliseringsstyrelsip suliaqarneranut siunertaavoq: 

NemLog-in-imik aamma NemLog-in-it kiffartuussiviinik atuinermut 

kiisalu supportip kiffartuussineranik pitsanngorsaanermut atatillugit 

ikiuineq. 

Paasissutissanik suliaqarnitsinni inatsisitigut tunngavigaagut: 

• Oqarasuaatit imaluunniit e-mailit aqqutigalugit 

saaffiginninnernut atatillugu illit pillutit paasissutissanik 

suliaqarnermut inatsisitigut tunngavigineqarpoq 

paasissutissanik illersuineq pillugu peqqussummi artikeli 6, 

imm.1, litra e pisortani oqartussaassuseqartut sulinerannut 

tunngasoq 

• Sullitat naammagisimaarnerannik misissuinernut, 

sianertarnernut pissuserineqartunik kinaassutsimik 

isertuussilluni misisissuinernut, skærmimik avitseqateqarnernut 

aamma/imaluunniit oqarasuaatikkut oqaloqatiginninnernik 

immiussinernut atatillugu illit pillutit paasissutissanik 

suliaqarnermut paasissutissanik illersuineq pillugu 

peqqussummi artikeli 6, imm.1, litra a akuersinermut 

tunngasoq inatsisitigut tunngavigineqarpoq. 

• Supportip oqarasuaataata menu-ani inuup normut allakkukku 

illit pillutit paasissutissanik suliaqarnermut inatsisitigut 

tunngavigineqarpoq paasissutissanik illersuineq pillugu 

inatsimmi §11, imm. 1 inuup normuanik suliaqarnermut 

tunngasoq. 

Supportimik suliaqartup skærmimik avitseqatigiinnermut atatillugu inuit 

pillugit paasissutissat quppernermi ikiorneqarfigisassanniittut 

saqqumisinnaasut takusinnaassavai. 

Akuersinerit qaqugukkulluunniit uterteqqissinnaajuaannarpat. 

E-mailit kukkulluni NemLog-in Supportimut nassiunneqartut 

sapinngisatsinnik oqartussaasumut/immikkoortumut eqqortumut 

ingerlateqqittarpavut. 

9.1 NemLog-in-imik ikiorneqarnermut atatillugu illit pillutit 

paasissutissat toqqorneqarnerat 

Supportimut atatillugu Erhvervsstyrelsi paasissutissanik 

suliaqartartorivarput. 

• Akuersisoqartillugu oqarasuaatikkut oqaloqatigiinneq 

imminneqartarpoq ullunilu 30-ni toqqorneqarluni, kingornalu 

peerneqartarluni. Oqaloqatigiinneq immiunneqartarpoq 

ilinniartitsinissaq pitsaassutsimillu qulakkeerinninnissaq 

siunertaralugit. 

• Sullitat naammagisimaarinninnerannik misissuinernik 

tigusaqarnissamut akuersisoqartillugu ullut 90-it 

qaangiunneranni oqarasuaativit normu peerneqassaaq 

oqaaseqaatillu ullut 180-it kingorna peerneqarluni. Sullitat 

naammagisimaarinninnerannik misissuineq oqarasuaatikkut 

saaffiginnissuteqarnerit tunngavigalugu nassiunneqartarpoq. 

• Supportip oqarasuaataata menu-ani inuup normut allassallugu 

aalajangerukku inuup normut sianernerit tiguneqarpat 

ikiuisussamit takuneqarsinnaassaaq. Inuup normut 

toqqorneqarnavianngilaq oqarasuaallu ilineqarpat ikiuisup 

skærmianit tammassalluni. 

• Paasissutissanik suliaqartup oqarasuaatinut systemiani 

sianernerit pillugit paasissutissat ullut 90-it kingorna 

peerneqartarput (paasissutissat tassaapput oqarasuaatip 

normua, ulloq piffissarlu, oqaloqatigiinnerup sivisussusaa, 

tulleriiaarfissamik toqqaaneq, immaqa sianerfigitinnissaq, 

utaqqinerup sivisussusaa ikiuisullu atia) 

• Paasissutissat ilisarnarunnaarsarlugit ukiut 5 tikillugit 

toqqorneqartarput naatsorsueqqissaarnernut atugassatut. 

• Skærmimik avitseqatigiinnermut sakkugineqartoq atorlugu 

skærmimik avitseqatigiinnissamut akuersissut videokkut 

ataatsimiiffimmi ulluni 90-ini toqqorneqartarpoq kingornalu 

nammineerluni piissalluni. Ataatsimiinneq immiunneqartarpoq 

ilinniartitsinissaq pitsaassutsimillu qulakkeerinninnissaq 

siunertaralugit. 

• Allakkatigut saaffiginnissutit tamarmik qaammatini 6 

toqqorneqartarput kingornalu peerneqarlutik. 

• Allakkatigut saaffiginnissuteqarnermut atatillugu sullitat 

naammagisimaarnerannik misissuinermik tigusaqarnissamut 

akuersinermi e-maili nassiussat ullut 90-it kingorna 

peerneqassaaq sullitallu naammagisimaarnerannik 

misissuinermi oqaaseqaatit ullut 180 kingorna 

peerneqassalluni. Sullitat naammagisimaarinninnerannik 

misissuineq allakkatigut saaffiginnissuteqarnerit 

tunngavigalugu nassiunneqartarpoq. 

• Allakkatigut saaffiginnissutit NemLog-in Supportimit 

oqartussaasumut allamut ingerlateqqinneqartut tamarmik 

journalimut allanneqartarput toqqorneqarlutillu. 

Naammagittaalliuuteqartoqassappat taakku aamma 

journalimut allanneqartarput toqqornreqarlutillu. 

• Paasissutissanik suliaqartup atuisut sianertarnerannik 

pissuserineqartunik misissuinermut paasissutissanik 

suliaqarnermik sullissisumik atuisarpoq. Supportip 

kiffartuussinerata pitsanngorsarneqarnissaa siunertaralugu 

taamaaliortoqartarpoq. Oqaloqatigiinnerit paasissutissanik 

suliaqarnermut sullissisumut nuunneqartarput 

oqaloqatigiinnerit allaganngornerannik 

ilisarnarunnaarsarnerannillu tigusaarniariarnermi. Allagaq 

ilisarnarunnaarsarneqarsimasoq pissuserineqartunik 



 

 Page 12 af 15 

misissueqqissaarnernut kingorna 

atorneqartarpoq. Oqaloqatigiinnermit immiussaq 

paasissutissanik suliaqarnermik sullissisumit ulluni 30-ni 

toqqoqqatinneqartarpoq kingornalu peerneqarluni. 

10. Nittartakkanik atuinernut atatillugu inuit pillugit paasissutissat 

suliarineqarnerat 

NemLog-in-imiipput: 

• nemlog-in.dk, tamatumani ilanngullugit tu.nemlog-in.dk, 

broker.nemlog-in.dk 

• MitID Erhverv-ip nittartagaa (mitID-Erhverv.dk) 

• Den Danske Stat Tillidstjenesterip nittartagaa (www.ca1.gov.dk)  

Innuttaasutut nittartakkat qulaani taaneqartut iserfigigukkit 

nittartakkami isertartut qanoq amerlatiginerat nittartakkamilu 

quppernerit sorliit iserfigineqartarnerat tamakkiisumik 

takusinnaajumallugit naatsorsueqqissaarnermik siunertaqartumik 

cookies atorneqarput. Paasissutissaativit katersorneqarnissaat 

kissaatiginngikkukku “Nej til cookies” toqqarnissaa atuisutut 

periarfissarivat. 

www.nemLog-in.dk-mi cookies atorneqartut pillugit paasisaqarnerugit 

(qaluunaatut) 

tu.nemlog-in.dk-mi cookies atorneqartut pillugit paasisaqarnerugit 

(qallunaatut) 

broker.nemlog-in.dk-mi cookies atorneqartut pillugit paasisaqarnerugit 

(qallunaatut) 

mitid-erhverv.dk-mi cookies atorneqartut pillugit paasisaqarnerugit 

www.ca.1.gov.dk-mi cookies atorneqartut pillugit paasisaqarnerugit 

(qallunaatut) 

11. Pisinnaatitaaffitit 

Paasissutissanik illersuineq pillugu peqqussut malillugu illit pillutit 

paasissutissanik suliaqarnitsinnut atatillugu arlalinnik 

pisinnaatitaaffeqarputit. 

https://www.nemlog-in.dk/cookies-pa-nemlog-indk/
https://www.nemlog-in.dk/cookies-pa-nemlog-indk/
https://tu.nemlog-in.dk/cookies-pa-nemlog-indk-for-tjenesteudbydere/
https://tu.nemlog-in.dk/cookies-pa-nemlog-indk-for-tjenesteudbydere/
https://broker.nemlog-in.dk/cookies-pa-nemlog-indk-for-brokere/
https://broker.nemlog-in.dk/cookies-pa-nemlog-indk-for-brokere/
https://www.mitid-erhverv.dk/gl/cookies/
https://www.mitid-erhverv.dk/gl/cookies/
https://www.ca1.gov.dk/cookies-pa-ca1govdk/
https://www.ca1.gov.dk/cookies-pa-ca1govdk/

Pisinnaatitaaffinnik atuiniaruit attavigissavatsigut. 

Paasissutissanik takunnissinnaatitaaneq (takunnissinnaatitaaneq) 

Paasissutissanik ilinnut tunngasunik paasissutissanillu allanik 

suliatsinnik takunnissinnaatitaavutit. 

Illit pillutit paasissutissat Digitaliseringsstyrelsep nalunaarsorsimasai 

qaqugukkulluunniit takusinnaavatit. 

Digitaliseringsstyrelsenimut uku arlaat atorlugit attaveqassaatit: 

• Allakkamik Digitaliusumik Digitaliseringsstyrelsenimut 

nassiussigit 

• Nalinginnaasumik allagaqarsinnaavutit uunga 

Digitaliseringsstyrelsen, Landgreven 4, 1301 København, 

tassani allassimassalluni: ”Indsigt i behandling af NemLog-in 

personoplysninger” - NemLog-in-imi inuit pillugit 

paasissutissanik suliaqarnermut paasinninnissaq. 

Naqqiinissamut pisinnaatitaaffik (aaqqiineq) 

Illit pillutit paasissutissat eqqunngitsut iluarsitinnissaannut 

pisinnaatitaaffeqarputit. 

MitID Erhverv-imik atuissaguit illit pillutit paasissutissat suliffeqarfimmit 

suliffigisassit tigussavavut. Illit pillutit paasissutissat eqqunngitsut 

iluarsineqarnissaat kissaatigigukku suliffinni MitID Erhverv-imik 

aqutsisoq attavigissavat. 

NemLog-in-imut atatillugu namminerisamik MitID atorukku MitID-mi 

paasissutissat inummut tunngasut pillugit politikkimi 

naqqiissuteqarnissamut pisinnaatitaaffiit pillugu 

paasisaqarnerusinnaavutit linki tulliuttoq aqqutigalugu: 

Paasissutissat inummut tunngasut pillugit politikki - MitID mitid.dk-mi 

Peersinissamut pisinnaatitaaffik 

Illit pillutit paasissutissatit Digitaliseringsstyrelsimit toqqorneqarlutillu 

suliarineqassapput NemLog-in-imik imaluunniit NemLog-in-imi 

kiffartuussinernik aqutsinermut atuinermullu siunertarineqartut 

naammassineqarnissaannut pisariaqartillugit. 

https://www.mitid.dk/juridisk/privatlivspolitik/

Immikkut ittoqartillugu paasissutissat ilinnut tunngasut 

nalinginnaasumik peersinissamut piffissaritatta naannginnerani 

peerneqarnissaannik pisinnaatitaaffeqarsinnaavutit. Piiaanissamut 

malittarisassat paasissutissat inummut tunngasut pillugit 

peqqussummi artikeli 17 malippaa. 

Suliaqarnerup killilernissaanut pisinnaatitaaffik 

Illit pillutit paasissutissanik suliaqarnerup killilernissaanut 

pisinnaatitaaffeqarputit. 

Taamaattorli illit pillutit paasissutissanik suliaqarnissap killeqarnera 

MitID-mik imaluunniit MitID Erhverv-imik atuisinnaannginneramik 

nassataqarsinnaavoq taamaalillutillu NemLog-in-imi kiffartuussivinnik 

aamma atuisinnaassanak. Illit pillutit paasissutissanik 

suliaqarsinnaanerup killeqarnissaa noqqaassutiginiarukku 

Digitaliseringsstyrelsimut saaffiginnissaatit. 

Attavissat qulaani takukkit. 

Akerliniinissamut pisinnaatitaaffik 

Digitaliseringsstyrelsip illit pillutit paasissutissat nalunaarsorsimasaanik 

suliaqarnermut atuisutut immikkut ittoqartillugu akerliliisinnaavutit. 

Digitaliseringsstyrelsenimut uku arlaat atorlugit attaveqassaatit: 

• Allakkamik Digitaliusumik Digitaliseringsstyrelsenimut 

nassiussigit 

• Nalinginnaasumik allakkat uunga nassiunneqassapput: 

Digitaliseringsstyrelsen, Landgreven 4, 1301 København, 

tassani allassimassalluni: ”Indsigt i behandling af NemLog-in 

personoplysninger” - NemLog-in-imi inuit pillugit 

paasissutissanik suliaqarnermut paasinninnissaq. 

Paasissutissanik nassiussinissamut pisinnaatitaaffik (dataportabilitet) 

Oqartussat inatsit malillugu sulinerminnut atatillugu paasissutissanik 

suliaqartussaammata pisinnaatitaaffik tamanna NemLog-in-imut 

tunngatillugu atuutinngilaq. 

Akuersinermik uteritsinissamut pisinnaatitaaffik 

Akuersinermik utertitsinissamut pisinnaatitaaffik ikiorneqarnermut 

attuumassuteqarpoq. Ikiorneqarnissannik noqqaassuteqaruit sullitat 

naammagisimaarnerannik misissueqqissaarnermut, skærmimik 

avitseqatigiinnermut siarnertarnermullu misissueqqissaarnermut 

atatillugu illit pillutit paasissutissanik suliaqarnissamut akuersinissat 

ilaatigut piumasarineqartarpoq. Akuersissutinnik utertitsiniarlutit 

aalajangissaguit siornatigut akuersinerit tunngavigalugu 

utertitsinissavillu tungaanut illit pillutit paasissutissanik suliaqarnitta 

inatsisitigut naapertuineranut sunniuteqassanngilaq. Akuersininnik 

utertitsiguit tamanna utertitsininniit aatsaat atuutissaaq. 

Aamma eqqumaffigissavat pisinnaatitaaffinni ilaanngitsunik imaqarmat, 

taamaammallu pisinnaatitaaffinnik pinerit tamaasa 

atuisinnaanaviannginnavit. Tamanna pisortani oqartussaasut 

sulinerminnut atatillugu paasissutissanik inunnut tunngasunik 

amerlasuutigut suliaqartarnerannut pissuteqarpoq. 

12. Datatilsynetimut naammagittaalliorneq 

Paasissutissanik ilinnut tunngasunik suliaqarnerput 

naammagisimaanngikkukku Datatilsynemut 

naammagittaalliorsinnaatitaavutit. Datatilsynetimut attaveqarnissamut 

paasissutissat datatilsynet.dk-mi nassaarisinnaavatit. 

Datatilsynep nittartagaa: Attavissaq (qallunaatut) 

Digitaliseringsstyrelsenimut toqqaannartumik saaffiginninnissannut 

aamma tikilluaqqusaavutit. 

https://www.datatilsynet.dk/kontakt

